
 

 

 

 

ᐱᕙᓪᓕᐊᔪᑦ ᓴᖅᑭᑕᐅᔪᑦ 

ᓴᖅᑭᑕᐅᑲᐅᑎᒋᔭᕆᐊᓕᒃ   

ᓄᓇᕗᒻᒥ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᖅᑐᓄᑦ ᑯᐃᓐ 

ᐃᓕᓴᐱ II−ᒥᑦ ᐃᓕᓐᓂᐊᑦᑎᐊᕈᓯᐊᖅᑖᖅᑎᓪᓗᒋᑦ  

ᐃᖃᓗᐃ, ᓄᓇᕗᑦ (ᐊᐃᕐᕆᓕ 27, 2022) − ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓ ᔮᓐ ᒪᐃᓐ 

ᓴᖅᑭᑎᑦᑎᓚᐅᖅᐳᖅ ᑕᓪᓕᒪᓂᒃ ᑯᐃᓐ ᐃᓕᓴᐱ II ᐊᔪᙱᓛᓄᑦ ᐃᓕᓐᓂᐊᑦᑎᐊᕈᓯᐊᓂ  ᓄᓇᕗᒻᒥᑦ 

ᓯᓚᑦᑐᖅᓴᕐᕕᐊᓂ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᖅᑎᓂ ᐅᓪᓗᕈᒻᒥᑕᕐᓗᑎᒃ ᐃᖃᓗᖕᓂ ᐅᓪᓗᒥ.    

ᑯᐃᓐ ᐃᓕᓴᐱ II ᐃᓕᓐᓂᐊᑦᑎᐊᕈᓯᐊᖅ ᑐᓂᔭᐅᖃᑦᑕᖅᐳᑦ ᐊᕐᕌᒍᑕᒫᖅ ᐃᓕᓐᓂᐊᑦᑎᐊᒃᑲᐅᓛᓂ 

ᐊᐃᑉᐸᕆᓕᖅᑕᖓᓂ, ᐱᖓᔪᒋᓕᖅᑕᖓᓂᒃ ᐊᒻᒪ ᑎᓴᒪᒋᓕᖅᑕᖓᓂ ᐋᓐᓂᐊᓯᐅᖅᑎᐅᓂᕐᒧᑦ 

ᐃᓕᓐᓂᐊᖅᑎᓄᑦ ᐱᖃᓯᐅᔾᔨᓪᓗᓂᓗ $3,000−ᒥᑦ ᐃᓕᓐᓂᐊᖅᑎᓄᑦ ᐃᑲᔫᑎᒥᒃ 

ᐃᓕᓐᓂᐊᕈᑎᒥᓄᑦ.  

"ᑯᐃᓐ ᐃᓕᓴᐱ II ᐃᓕᓐᓂᐊᖅᑎᓄᑦ ᐃᑲᔫᑎ ᐃᓚᒋᔭᐅᕗᖅ ᓄᓇᕗᑦ ᒐᕙᒪᖓᓂ 

ᐃᑲᔪᖅᑐᐃᔾᔪᑎᖓᓂ ᐃᓕᓐᓂᐊᖅᑎᓄᑦ ᐊᒻᒪᓗ ᐅᓄᕐᓂᒃᓴᓂᒃ ᓄᓇᕗᒻᒥᐅᓂᒃ 

ᐃᖅᑲᓇᐃᔭᖅᑎᑖᒃᑲᓐᓂᕐᓗᑎᒃ ᐋᓐᓂᐊᕐᕕᖕᒥ ᑲᒪᔨᐅᕙᒃᑐᓂᑦ ᓇᓂᑐᐃᓐᓇᖅ ᓄᓇᕗᒻᒥ," ᒥᓂᔅᑕ 

ᒪᐃᓐ ᐅᖃᖅᑐᖅ.  "ᐋᓐᓂᐊᓯᐅᖅᑎᓂᑦ ᓄᓇᖕᓕᓂ ᐃᓕᓐᓂᐊᖅᑎᑦᑎᓗᓂ, 

ᐃᖅᑲᓇᐃᔮᒃᓴᖃᖅᑎᑦᑎᒃᑲᓐᓂᕈᓐᓇᖅᐳᑦ ᓄᓇᕗᒻᒥᐅᓂᑦ ᐊᒻᒪᓗ ᐱᕙᓪᓕᐊᑎᑦᑎᔪᓐᓇᖅᐳᒍᑦ 

ᓴᙱᓂᖅᓴᒥᒃ, ᐃᓕᖅᑯᓯᑦᑎᓐᓂ ᑐᓴᐅᒪᑦᑎᐊᕐᓂᖅᓴᓂᒃ ᐃᖅᑲᓇᐃᔭᖅᑎᖃᕐᓗᑕ. ᖁᔭᓐᓇᒦᕈᒪᕙᒃᑲ 

ᑕᒪᑐᒪᓂ ᐊᕐᕌᒍᒥ ᐱᑎᑕᐅᔪᓕᒫᑦ ᐊᖏᖅᓯᒪᑦᑎᐊᓚᐅᕐᒪᑕ ᐃᖅᑲᓇᐃᔮᖅᑖᕈᒪᓪᓗᑎᒃ 

ᐋᓐᓂᐊᓯᐅᖅᑎᐅᓂᕐᒧᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐅᐱᒍᓱᒃᐳᑦ ᐃᓕᔅᓯᓐᓂᒃ 

ᐃᑲᔪᖅᑐᐃᔪᓐᓇᕐᒪᑕ ᐃᓕᓐᓂᐊᕈᑎᔅᓯᒍᑦ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ."  

2022−ᒥ ᐃᓕᓐᓂᐊᑦᑎᐊᕈᓯᐊᕐᒥ ᑐᓂᔭᐅᔪᑦ ᐅᑯᐊ ᕋᐃᔭᓐ ᐳᐃᓇᕕᐊᓐᑐᕋ, ᕙᐃᑕ ᑲᕕᐅᖅ, ᑕᓕᐊ 

ᒍᕋᓐᑦ, ᐊᖓᓗᐋᖅ ᕗᕆᓴᓐ, ᐊᒻᒪ ᐳᑯᓚ ᑎᒪᔨ. ᑐᓐᓂᖅᑯᑕᐅᕙᒃᑐᑦ ᐃᓚᒋᔭᐅᕗᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑮᓇᐅᔭᑎᒍᑦ ᐃᑲᔫᓯᐊᖅᑖᕆᑎᑉᐸᒃᑕᖏᓐᓄᑦ ᐋᓐᓂᐊᓯᐅᖅᑎᒃᓴᓂᒃ 

ᐃᓕᓐᓂᐊᖅᑎᑦᑎᖁᓪᓗᒋᑦ ᓄᓇᕗᒻᒥᙶᖅᑐᓂᑦ. 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓪᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

ᑖᓇᕋᐃ ᓴᒧᕕᐅᓪ 

ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ         

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

dsommerville1@gov.nu.ca 

